КОМИ РЕСПУБЛИКАЛӦН ОЛАНПАС

Коми Республикаын тӧрасян да тӧждысян удж котыртан да збыльмӧдан ӧткымын юалӧм йылысь да Коми Республикаса торъя оланпастэчас акт вынтӧмӧн лыддьӧм йылысь
Примитӧма Коми Республикаса

Каналан Сӧветӧн                                     2016 вося лӧддза-номъя тӧлысь 9 лунӧ
Тайӧ Оланпасыс федеральнӧй оланпастэчас серти ладмӧдӧ ӧткымын юалӧм, кутшӧм йитчӧ Коми Республикаын тӧрасян да тӧждысян удж котыртан да збыльмӧдан юкӧнын йитӧдъяскӧд.
1 статья. Тайӧ Оланпасын вӧдитчан кыввежӧртасъяс да терминъяс
Тайӧ Оланпасын вӧдитчан кыввежӧртасъясӧн да терминъясӧн вӧдитчӧны сійӧ вежӧртасъясын, кутшӧмъясӧс индӧма Россия Федерацияса гражданскӧй кодексын, Россия Федерацияса семья кодексын, “Тӧрасьӧм да тӧждысьӧм йылысь” Федеральнӧй оланпасын, мукӧд федеральнӧй оланпасын, кутшӧмъяс ладмӧдӧны тӧрасян да тӧждысян удж котыртӧмын да збыльмӧдӧмын инӧда йитӧдъяссӧ.
2 статья. Коми Республикаын тӧрасян да тӧждысян удж котыртан да збыльмӧдан инӧда подув
Коми Республикаын тӧрасян да тӧждысян удж котыртан да збыльмӧдан инӧда подулӧн лоӧ Россия Федерацияса Оланподув, Россия Федерацияса гражданскӧй кодекс, Россия Федерацияса семья кодекс, Россия Федерацияса оланін кодекс, Россия Федерацияса удж кодекс, “Тӧрасьӧм да тӧждысьӧм йылысь” Федеральнӧй оланпас, “Россия Федерацияса субъектъяслӧн канму власьт оланпас пыртысь (бӧрйӧм) да олӧмӧ пӧртысь органъяс котыртан ӧтувъя принципъяс йылысь” Федеральнӧй оланпас, “Бать-мамтӧм да бать-мам дӧзьӧртӧг кольӧм челядьлы социальнӧя отсалӧм серти содтӧд гарантияяс йылысь” Федеральнӧй оланпас, “Россия Федерацияын кага инӧдлӧн шӧр гарантияяс йылысь” Федеральнӧй оланпас, “Тыр арлыдтӧмъясӧс дӧзьӧртӧмлунысь да инӧд торкалӧмысь ӧлӧдан тэчаслӧн подувъяс йылысь” Федеральнӧй оланпас, мукӧд федеральнӧй оланпас да Россия Федерацияса мукӧд нормативнӧй инӧда акт, Коми Республикаса Оланподув, тайӧ Оланпас да Коми Республикаса мукӧд нормативнӧй инӧда акт.
3 статья. Тыр арлыдтӧмъяслӧн категорияяс, кодъяс серти Коми Республикаын тӧрасян да тӧждысян органъяс асланыс компетенцияын участвуйтӧны быдӧнкӧд торйӧн профилактика серти уджын
Коми Республикаын тӧрасян да тӧждысян органъяс асланыс компетенцияын участвуйтӧны быдӧнкӧд торйӧн профилактика серти уджын тыр арлыдтӧмъяслӧн сэтшӧм категорияяскӧд, кодъясӧс индӧма “Тыр арлыдтӧмъясӧс дӧзьӧртӧмлунысь да инӧд торкалӧмысь ӧлӧдан тэчаслӧн подувъяс йылысь” Федеральнӧй оланпаслӧн 5 статьяын, кодъяс пырӧны бать-мамтӧм да бать-мам либӧ оланпас серти мукӧд петкӧдлысь дӧзьӧртӧг кольӧм челядь категорияӧ, Россия Федерацияса оланпастэчасӧн урчитӧм пӧрадок серти.
4 статья. Тыр арлыдтӧмъяслӧн категорияяс, кодъяслысь Коми Республикаын тӧрасян да тӧждысян органъяс асланыс компетенцияын дорйӧны инӧдъяссӧ да оланпас серти интересъяссӧ
1. Тыр арлыдтӧмъяслӧн категорияясӧ, кодъяслысь Коми Республикаын тӧрасян да тӧждысян органъяс асланыс компетенцияын дорйӧны инӧдъяссӧ да оланпас серти интересъяссӧ, пырӧны:

1) бать-мамтӧм челядь;

2) бать-мам дӧзьӧртӧг кольӧм челядь;

3) канму отсӧгын нуждайтчысь тыр арлыдтӧмъяс – тыр арлыдтӧмъяс, кодъяслӧн бать-мамыс оз вермыны наысь зависиттӧм помкаяс понда збыльмӧдны челядь серти ассьыныс кывкутана могъяссӧ, либӧ кодъяс бергӧдӧны лёк вылӧ ассьыныс бать-мам инӧдъяссӧ, либӧ кодъяс збыльмӧдӧны вӧчӧмъяс (лэдзӧны вӧчтӧмтор), мый торкӧ тыр арлыдтӧмъяслысь инӧдъяссӧ да оланпас серти интересъяссӧ.

2. Коми Республикаын тӧрасян да тӧждысян органъяс боксянь канму отсӧгын нуждайтчысьӧн тыр арлыдтӧмӧс шуан муртӧсъяссӧ да пӧрадоксӧ урчитӧ Коми Республикаса Веськӧдлан котыр.
5 статья. Коми Республикаын тӧрасян да тӧждысян удж котыртан да збыльмӧдан юкӧнын Коми Республикаса Каналан Сӧветлӧн уджмогъяс
Коми Республикаын тӧрасян да тӧждысян удж котыртан да збыльмӧдан юкӧнын Коми Республикаса Каналан Сӧветлӧн уджмогъясӧ пырӧны:

1) Коми Республикаын тӧрасян да тӧждысян удж котыртан да збыльмӧдан юкӧнын Коми Республикаса оланпасъяс примитӧм;

2) Коми Республикаын тӧрасян да тӧждысян удж котыртан да збыльмӧдан юкӧнын Коми Республикаса оланпасъясӧ кутчысьӧм да найӧс збыльмӧдӧм бӧрся видзӧдӧм;

3) мукӧд уджмог, кутшӧмъясӧс федеральнӧй оланпастэчасӧн пыртӧма Россия Федерацияса субъектъяслӧн канму власьт оланпас пыртысь (бӧрйӧм) да олӧмӧ пӧртысь органъяслӧн уджмогъясӧ.
6 статья. Коми Республикаын тӧрасян да тӧждысян удж котыртан да збыльмӧдан юкӧнын Коми Республикаса Юралысьлӧн уджмогъяс
Коми Республикаын тӧрасян да тӧждысян удж котыртан да збыльмӧдан юкӧнын Коми Республикаса Юралысьлӧн уджмогъясӧ пырӧны:

1) Коми Республикаса олӧмӧ пӧртысь власьт органъяслысь тэчассӧ урчитӧм, медым котыртны да збыльмӧдны Коми Республикаын тӧрасян да тӧждысян удж;

2) мукӧд уджмог федеральнӧй оланпастэчас да Коми Республикаса оланпастэчас серти. 
7 статья. Коми Республикаын тӧрасян да тӧждысян удж котыртан да збыльмӧдан юкӧнын Коми Республикаса Веськӧдлан котырлӧн уджмогъяс
Коми Республикаын тӧрасян да тӧждысян удж котыртан да збыльмӧдан юкӧнын Коми Республикаса Веськӧдлан котырлӧн уджмогъясӧ пырӧны:

1) тӧрасян да тӧждысян юкӧнын ӧтувъя канму политика збыльмӧдӧмын участвуйтӧм;

2) Коми Республикаын тӧрасян да тӧждысян удж котыртан да збыльмӧдан юкӧнын Коми Республикаса олӧмӧ пӧртысь власьт уполномочитӧм органӧс индӧм; 

3) Коми Республикаын тӧрасян да тӧждысян органъясса специалистъяслысь нормативнӧй лыд урчитӧм;

4) Коми Республикаын тӧрасян да тӧждысян органъяслӧн удж бӧрся контроль збыльмӧдан пӧрадок урчитӧм;

5) мукӧд уджмог федеральнӧй оланпастэчас да Коми Республикаса оланпастэчас серти збыльмӧдӧм.
8 статья. Коми Республикаын тӧрасян да тӧждысян органъяслӧн могъяс
Тайӧ Оланпаслӧн медшӧр могъяс вылӧ Коми Республикаын тӧрасян да тӧждысян органъяслӧн шӧр могъясӧн лоӧны:

1) гражданалысь, кодъяс нуждайтчӧны тӧрасьӧм либӧ тӧждысьӧм улӧ босьтӧмын, да гражданалысь, кодъясӧс босьтӧма тӧрасьӧм либӧ тӧждысьӧм улӧ, инӧдъяссӧ да оланпас серти интересъяссӧ дорйӧм;

2) тӧрасьысьяслӧн да тӧждысьысьяслӧн удж бӧрся, а сідзжӧ организацияяслӧн удж бӧрся видзӧдӧм, кӧні олӧны кывкутны вермытӧм либӧ мыйтакӧ кывкутны вермытӧм граждана;

3) гражданалӧн эмбур бӧрся да эмбурӧн веськӧдлӧм бӧрся видзӧдӧм кодъясӧс босьтӧма тӧрасьӧм либӧ тӧждысьӧм улӧ либӧ кодъясӧс сетӧма велӧдан организацияясӧ, медицина организацияясӧ, социальнӧй услугаяс сетысь организацияясӧ либӧ мукӧд организацияӧ дӧзьӧр улӧ, сы лыдын бать-мамтӧм да бать-мам дӧзьӧртӧг кольӧм челядьлы;

4) мукӧд мог федеральнӧй оланпасъяс да Коми Республикаса оланпасъяс серти.
9 статья. Коми Республикаын тӧрасян да тӧждысян органъяслӧн уджмогъяс
1. Федеральнӧй оланпастэчас серти Коми Республикаын тӧрасян да тӧждысян органъяслӧн уджмогъясӧ пырӧны:

1) гражданаӧс, кодъяс нуждайтчӧны тӧрасьӧм либӧ тӧждысьӧм улӧ босьтӧмын, аддзӧм да учётӧ босьтӧм;

2) гражданинӧс кывкутны вермытӧмӧн шуӧм йылысь либӧ сылысь кывкутӧмсӧ дзескӧдӧм йылысь, а сідзжӧ тӧжд улӧ босьтӧмаӧс кывкутны вермысьӧн шуӧм йылысь заявлениеӧн ёрдӧ шыӧдчӧм сэк, кор бырисны подувъяс, кутшӧмъяс серти гражданинӧс вӧлі шуӧма кывкутны вермытӧмӧн либӧ дзескӧдӧма кывкутӧмын;

3) тӧрасьӧмсӧ либӧ тӧждысьӧмсӧ индӧм;

4) тӧрасьысьяслӧн да тӧждысьысьяслӧн удж бӧрся, организацияяслӧн удж бӧрся дӧзьӧр збыльмӧдӧм, кӧні олӧны кывкутны вермытӧм либӧ мыйтакӧ кывкутны вермытӧм граждана;

5) “Тӧрасьӧм да тӧждысьӧм йылысь” Федеральнӧй оланпас серти тӧрасьысьясӧс да тӧждысьысьясӧс наӧн ассьыныс кывкутана могъяс збыльмӧдӧмысь мездӧм да вештӧм;

6) “Тӧрасьӧм да тӧждысьӧм йылысь” Федеральнӧй оланпас серти тӧжд улӧ босьтӧмаяслӧн эмбурӧн сделкаяс вӧчӧм вылӧ разрешениеяс сетӧм;

7) тӧжд улӧ босьтӧмаяслӧн эмбурӧн эскӧмӧн веськӧдлӧм йылысь сёрнитчӧмъяс кырымалӧм Россия Федерацияса гражданскӧй кодекслӧн 38 статья серти;

8) тыр арлыдтӧм гражданалысь да кывкутны вермытӧм гражданалысь, кодъясӧс босьтӧма тӧрасьӧм либӧ тӧждысьӧм улӧ, быд сикас йӧзкӧд йитӧдъясын (сы лыдын ёрдъясын) оланпас серти интересъяссӧ петкӧдлӧм сэк, кор тӧжд улӧ босьтӧмаяслысь оланпас серти интересъяссӧ петкӧдлігӧн тӧрасьысьяслӧн либӧ тӧждысьысьяслӧн вӧчӧмъясыс сувтӧны паныд Россия Федерацияса оланпастэчаслы да (либӧ) Коми Республикаса оланпастэчаслы либӧ тӧжд улӧ босьтӧмаяслысь интересъяслы либӧ сэк, кор тӧрасьысьяс либӧ тӧждысьысьяс оз дорйыны тӧжд улӧ босьтӧмаяслысь оланпас серти интересъяссӧ;

9) тӧждысьысьяслӧн да налӧн тыр арлыдтӧм тӧжд улӧ босьтӧмаяслӧн торйӧн олӧм вылӧ разрешениеяс Россия Федерацияса гражданскӧй кодекслӧн 36 статья серти сетӧм;

10) гражданаӧс, кодъяс кӧсйӧны лоны тӧрасьысьясӧн либӧ тӧждысьысьясӧн либӧ босьтны бать-мам дӧзьӧртӧг кольӧм челядьӧс семьяӧ быдтӧм вылӧ семейнӧй оланпастэчасӧн урчитӧм мукӧд ногӧн, Россия Федерацияса Веськӧдлан котырӧн урчитӧм пӧрадок серти бӧрйӧм, учётӧ босьтӧм да дасьтӧм;

11) тӧжд улӧ босьтӧмаяслысь олан условиеяс, тӧжд улӧ босьтӧмаяслӧн инӧдъясӧ да оланпас серти интересъясӧ тӧрасьысьясӧн да тӧждысьысьясӧн кутчысьӧмсӧ, налысь эмбур видзӧмсӧ, а сідзжӧ тӧрасьысьясӧн да тӧждысьысьясӧн наӧн тӧрасьысьяслысь либӧ тӧждысьысьяслысь инӧдъяссӧ збыльмӧдӧм да кывкутана могъяссӧ олӧмӧ пӧртӧм дорӧ “Тӧрасьӧм да тӧждысьӧм йылысь” Федеральнӧй оланпаслӧн 15 статьяса 4 юкӧнӧн урчитӧм корӧмъяс збыльмӧдӧмсӧ прӧверитӧм;

12) гражданалы, кодъяс кӧсйӧны лоны тӧрасьысьясӧн либӧ тӧждысьысьясӧн либӧ босьтны бать-мам дӧзьӧртӧг кольӧм кагаӧс семьяӧ быдтӧм вылӧ семейнӧй оланпастэчасӧн урчитӧм мукӧд ногӧн, кагаӧс семьяӧ босьтны позяна ногъяс йылысь, кагаӧс семьяӧ торъя босьтанногъяслӧн аслыспӧлӧслунъяс йылысь, документъяс дасьтан пӧрадок йылысь юӧртӧм, кутшӧмъяс колӧны тӧрасьӧмсӧ либӧ тӧждысьӧмсӧ индӧм могысь либӧ бать-мам дӧзьӧртӧг кольӧм челядьӧс семейнӧй оланпастэчасӧн урчитӧм мукӧд ногӧн семьяӧ быдтӧм вылӧ босьтӧм могысь, а сідзжӧ татшӧм документъяс дасьтӧмын отсалӧм;

13) тыр арлыдтӧм гражданалӧн тӧрасьысьяслы да тӧждысьысьяслы тӧжд улӧ босьтӧмаяслысь инӧдъяс збыльмӧдӧмын да дорйӧмын отсӧг сетӧм;

14) тӧрасян да тӧждысян удж котыртан да збыльмӧдан юкӧнын мукӧд уджмог збыльмӧдӧм, кутшӧмӧс урчитӧма федеральнӧй оланпастэчасӧн.

2. Тӧрасьӧм либӧ тӧждысьӧм индӧмкӧд, збыльмӧдӧмкӧд да дугӧдӧмкӧд йитчӧм юалӧмъяс серти Коми Республикаын тӧрасян да тӧждысян органъяс йӧзӧдӧны актъяс. Индӧм актъяс серти колана йӧз вермӧны вензьыны ёрд пӧрадок серти. 

3. Коми Республикаын тӧрасян да тӧждысян органъясса чина йӧз асланыс компетенцияын тыр арлыдтӧмъяслысь инӧдъяс да оланпас серти интересъяссӧ дорйӧм дырйи, кутшӧмъясӧс индӧма тайӧ Оланпаслӧн 4 статьяын, урчитӧм пӧрадок серти вермӧны:

1) волыны тыр арлыдтӧмъяс дорӧ, сёрнитны накӧд, налӧн бать-мамкӧд либӧ оланпастэчас серти мукӧд петкӧдлыськӧд да мукӧд йӧзкӧд;

2) корны сёрни вылӧ тыр арлыдтӧмъясӧс, налысь бать-мамсӧ либӧ оланпастэчас серти мукӧд петкӧдлысьӧс да мукӧд йӧзӧс;

3) корны юӧр федеральнӧй олӧмӧ пӧртысь власьт органъяслӧн мутас органъясысь, Коми Республикаса олӧм пӧртысь власьт органъясысь, Коми Республикаын меставывса асвеськӧдлан органъясысь налӧн компетенцияӧ пырысь юалӧмъяс серти.
10 статья. Коми Республикаын тӧрасян да тӧждысян органъяслӧн канму власьт органъяскӧд, меставывса асвеськӧдлан органъяскӧд, мукӧд органкӧд да организациякӧд ӧтув уджалӧм
1. Коми Республикаын тӧрасян да тӧждысян органъяс отсалӧны тӧжд улӧ босьтӧмаяслы да (либӧ) тӧралысьяслы либӧ тӧждысьысьяслы босьтны тӧдӧмлун, медицина отсӧг, социальнӧй услугаяс, а сідзжӧ бӧрйӧны да дасьтӧны тӧрасьысьясӧн либӧ тӧждысьысьясӧн лоны кӧсйысь либӧ бать-мам дӧзьӧртӧг кольӧм челядьӧс семьяӧ быдтӧм вылӧ семейнӧй оланпастэчасӧн урчитӧм мукӧд ногӧн босьтны кӧсйысь гражданаӧс Коми Республикаса олӧмӧ пӧртысь власьт органъяскӧд, федеральнӧй олӧмӧ пӧртысь власьт органъяслӧн мутас органъяскӧд, Коми Республикаын меставывса асвеськӧдлан органъяскӧд, велӧдан организацияяскӧд, медицина организацияяскӧд, социальнӧй услугаяс сетысь организацияяскӧд, мукӧд организациякӧд, сы лыдын бать-мамтӧм да бать-мам дӧзьӧртӧг кольӧм челядьлы, да ӧтйӧза ӧтувъяскӧд ӧтвылысь.

2. Тӧрасьӧм да тӧждысьӧм улӧ босьтӧмын нуждайтчысь гражданаӧс аддзӧм серти, а сідзжӧ тӧрасьысьясӧн либӧ тӧждысьысьясӧн лоны кӧсйысь либӧ бать-мам дӧзьӧртӧг кольӧм челядьӧс семьяӧ быдтӧм вылӧ семейнӧй оланпастэчасӧн урчитӧм мукӧд ногӧн босьтны кӧсйысь гражданаӧс бӧрйӧм да дасьтӧм серти Коми Республикаын тӧрасян да тӧждысян органъяслысь торъя уджмогъяссӧ вермӧны збыльмӧдны велӧдан организацияяс, медицина организацияяс, социальнӧй услугаяс сетысь организацияяс либӧ мукӧд организация, сы лыдын бать-мамтӧм да бать-мам дӧзьӧртӧг кольӧм челядьлы, Россия Федерацияса Веськӧдлан котырӧн урчитӧм случайясын да пӧрадок серти.
11 статья. Коми Республика мутасын тӧрасян да тӧждысян органъяслӧн удж бӧрся контроль
Коми Республика мутасын тӧрасян да тӧждысян органъяслӧн удж бӧрся контроль збыльмӧдсьӧ федеральнӧй оланпастэчас да Коми Республикаса оланпастэчас серти.
12 статья. Коми Республикаын тӧрасян да тӧждысян удж котыртӧмсӧ да збыльмӧдӧмсӧ сьӧмӧн могмӧдӧм
Коми Республикаын тӧрасян да тӧждысян удж котыртӧмыс да збыльмӧдӧмыс могмӧдсьӧ сьӧмӧн Коми Республикаса республиканскӧй сьӧмкуд сьӧм тшӧт весьтӧ.
13 статья. Тайӧ Оланпаслӧн вынсялӧм
1. Тайӧ Оланпасыс вынсялӧ сійӧс официальнӧя йӧзӧдӧмсянь дас лун мысти. 

2. Коми Республикаса Веськӧдлан котырлы примитны нормативнӧй инӧда актъяс, кутшӧмъяс збыльмӧдӧны тайӧ Оланпассӧ.
14 статья. Коми Республикаса торъя оланпастэчас акт вынтӧмӧн лыддьӧм
Лыддьыны вынтӧмӧн:

1) “Коми Республика мутасын бать-мам дӧзьӧртӧг кольӧм челядьӧс тӧрасьӧм да тӧждысьӧм улӧ босьтӧмсӧ котыртан да сійӧс збыльмӧдан удж кузя ӧткымын юалӧм йылысь” 2007 во вӧльгым тӧлысь 8 лунся 96-РЗ №-а Коми Республикаса Оланпас (Коми Республикаса канму власьт органъяслӧн индӧд-тшӧктӧмъяс, 2007, 12 №, 5273 ст.);

2) “Семьяӧ быдтӧм вылӧ кагаӧс сетігӧн канмусянь отсӧг йылысь” 2008 во вӧльгым тӧлысь 24 лунся 139-РЗ №-а Коми Республикаса Оланпаслӧн 10 статьяса 10 пункт (Коми Республикаса канму власьт органъяслӧн индӧд-тшӧктӧмъяс, 2008, 11 №, 634 ст.).

